
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑖ: 3-15-08   ᐱᒐᓱᐊᕐᑐᖅ:  ᕌᔅ ᑖᓪᒪᓐ 
 
ᑕᐃᔭᖅ:  ᖃᐅᔨᒐᓱᐊᕐᓂᖅ ᐊᑕᐅᓯᕐᓃᖔᕐᑐᓂᒃ ᐊᒻᒪᓗ ᓯᓚᐅᑉ ᐊᑦᑐᐃᓂᖏᓐᓂᒃ ᐃᖃᓗᒐᐃᑦ ᐱᕈᕐᐸᓪᓕᐊᓂᖏᓐᓂᒃ 
     
ᑮᓇᐅᔭᑦ ᑐᑦᓯᕋᕐᑕᑦ:  ᐊᑕᐅᓯᕐᒧᑦ ᐊᒡᕌᒍᒧᑦ ᑮᓇᐅᔭᑦ - $12,500 ᒫᓂ 2015-2016 
 
ᖁᒡᕙᓯᓐᓂᖓ: 7 / 17   ᓈᓴᐅᑏᑦ ᐊᒡᒍᕐᑕᑦ: ᐆᒪᔪᓕᕆᔨᕐᔪᐊᓂ ᓯᕗᓪᓕᐅᑎᖁᔭᑦ: 17.50/17.50 
ᑲᑎᑦᑐᒋᑦ ᓈᓴᐅᑎᑖᖏᑦ 77.30 /100   ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ: 5.50/7.50  
(ᐃᓚᖖᒐᕐᑕᐅᖏᑦᑐᑦ)     ᐱᐅᓂᖓ: 28.50 / 35.00     
       ᑐᓴᕐᕕᖃᕋᓱᐊᕐᓂᖅ: 12.00 / 15.00  
       ᑮᓇᐅᔭᖃᕐᑎᑕᐅᓂᖓ: 13.80 / 25.00    
ᑲᒪᒋᔭᒧᑦ ᓇᐃᓈᕈᑦ:   
 
ᐅᓇ ᑲᒪᒋᔭᖅ ᖃᐅᔨᓴᕐᓂᐅᓂᐊᕐᑐᖅ ᐊᑕᓂᖏᓐᓂᒃ ᒪᑯᐊ ᐊᑕᐅᓯᕐᓃᖔᕐᑐᑦ ᐊᒻᒪᓗ ᐊᕙᑖᑕ ᐊᔾᔨᒌᖖᒋᒍᑎᖏᑦ ᐊᒻᒪᓗ 
ᐱᕈᓴᕋᐃᓐᓂᖏᑦ ᐃᖃᓗᒃᐲᑦ.  ᑐᕌᒐᐅᔪᑦ ᑲᒪᒋᔭᒧᑦ ᐃᒪᐃᓕᐅᕐᓂᖅ:  1) ᑲᑎᒪᖃᑎᒋᓗᒋᑦ ᓄᓇᓖᑦ ᓄᐊᓪᓗᒋᑦ 
ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᐅᔪᑦ ᐱᓪᓗᒋᑦ ᐱᑕᖃᕐᑐᑦ ᐊᑦᑐᐃᒍᓐᓇᕐᑐᑦ ᐃᖃᓗᒃᐲᑦ ᖃᓄᐃᓕᖓᓂᖏᓐᓂᒃ; 2) 
ᓇᓗᓇᐃᕐᓗᒋᑦ ᐊᑐᕐᑕᐅᓂᖏᑦ ᖃᐅᔨᒐᓱᐊᕈᑎᒥᓃᑦ ᐊᑑᑎᖃᕐᒪᖔᑕ ᒥᒃᓴᐅᓴᓪᓗᒋᑦ ᐃᖃᓗᒃᐲᑦ ᑕᑭᓂᖏᑦ; 3) 
ᖃᐅᔨᒐᓱᐊᕐᓗᒋᑦ ᑕᒪᓐᓇ ᐱᕈᓴᕋᐃᓐᓂᖏᑦ ᐃᖃᓗᒃᐲᑦ ᐊᑕᐅᓯᕐᓃᖔᕐᑐᓄᑦ ᐊᑐᕐᑕᐅᒻᒪᖔᑦ; ᐊᒻᒪᓗ 4) ᖃᐅᔨᒐᓱᐊᕐᓗᒋᑦ 
ᐃᖃᓗᒃᐲᑦ ᐱᕈᕐᐸᓪᓕᐊᓂᖏᑦ ᐊᔾᔨᒌᓲᖑᖖᒋᒻᒪᖔᑕ ᐊᒡᕌᒍᓂ. 
 
ᑲᒪᒋᔭᒧᑦ ᐃᑲᔪᕈᑏᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $12,500 22% 
ᐊᓯᖏᑦ ᐃᑲᔪᕈᑏᑦ $45,000  78% 
ᑲᑎᑦᑐᒋᑦ $57,500 100% 

 
ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑏᑦ ᕿᒥᒡᕈᒍᑎᖏᑦ: 
 
ᐆᒪᔪᓕᕆᔨᕐᔪᐊᓂ ᓯᕗᓪᓕᐅᑎᖁᔭᑦ:  #1 - ᐃᑲᔪᕐᑐᖅ ᐋᕿᓱᕐᓗᒋᑦ, ᐋᕿᒋᐊᕐᓗᒋᑦ ᐅᕝᕙᓘᓐᓃᑦ ᐲᕐᓗᒋᑦ 
ᖃᓄᐃᓪᓗᐊᕐᓂᖏᑦ ᑲᑎᑦᑐᒋᑦ ᐊᔪᖏᑕᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) ᐊᑕᐅᓯᕐᓃᖔᕐᑐᓂᒃ 
ᐅᕝᕙᓘᓐᓃᑦ ᐱᑕᖃᕐᑐᓂᒃ ᐃᓱᒪᒋᔭᐅᑉᐸᑕ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᓐᓇᕐᑐᖃᕆᐊᖓ ᐅᕝᕙᓘᓐᓃᑦ ᑖᒃᑯᐊ 
ᓯᕗᓪᓕᐅᑎᖁᔭᐅᑉᐸᑕ ᐆᒪᔪᑦ ᐊᖑᓇᓱᒃᑕᐅᕙᑦᑐᑦ ᐃᓄᓐᓄᑦ. 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ: #1 ᕿᑭᖅᑖᓗᒃ - ᐊᓚᒃᑲᐸᓪᓕᐊᔪᑦ ᐃᖃᓗᓐᓂᐊᒐᐃᑦ:  ᓇᒥ ᕿᓂᕐᓂᐊᕐᐸᑦ ᐱᔭᑦᓴᓂᒃ 
(ᓲᕐᓗ ᐊᐅᓱᐃᑦᑐᖅᒥ, ᒥᑦᑎᒪᑕᓕᒃᒥ, ᑲᖏᕐᑐᒑᐱᒃᒥ, ᕿᑭᖅᑕᕐᔪᐊᖅᒥ, ᐸᓐᓂᕐᑑᖅᒥ ᐊᒻᒪᓗ ᐃᒡᓗᓕᒃᒥ). 
 
ᑲᒪᒋᔭᐅᑉ ᐋᕿᓱᕐᓯᒪᓂᖓ:  ᐊᐅᔭᖓᓂ 2016, ᐊᐱᖅᓱᕐᑐᖃᓛᕐᑐᖅ ᐃᓐᓇᑐᖃᕐᓂᒃ ᐊᒻᒪᓗ ᐊᓯᖏᓐᓂᒃ ᓄᓇᖅᑲᑎᒌᓂᒃ 
ᐸᓐᓂᕐᑑᖅᒥ ᐊᒻᒪᓗ ᐃᖃᓗᓐᓂ ᐱᓪᓗᒋᑦ ᐃᓱᒪᒋᔭᖏᑦ ᖃᓄᖅ ᓇᓂᔭᐅᒍᓐᓇᕐᒪᖔᑕ ᐃᖃᓗᒐᐃᑦ ᐊᒻᒪᓗ ᑭᓱᑦ 
ᐱᒻᒪᕆᐅᒻᒪᖔᑕ ᐱᕈᕐᐸᓪᓕᐊᓂᖏᓐᓂ.  ᐃᖃᓗᐃᑦ ᖃᐅᔨᓴᕋᑦᓴᓂᒡᕕᐅᓛᕐᒥᔪᑦ ᐱᖓᓱᓂ ᑕᓯᕿᓂ (ᖃᓯᒋᐊᑦ, ᕿᐱᓴ, 
ᐊᒻᒪᓗ ᐃᓱᐃᑦᑐᖅ) ᐊᑯᕐᖓᓂ ᕿᑎᖓᑕ-ᐊᐅᒡᒍᔅᑎᐅᑉ ᐊᒻᒪᓗ ᕿᑎᖓᑕ-ᓰᑎᒻᐱᕆᐅᑉ.  ᐊᒡᕌᒍᖏᑦ ᐊᒻᒪᓗ ᑕᑭᓂᖏᑦ 
ᐃᖃᓗᒐᐃᑦ ᐊᑐᕐᑕᐅᓂᐊᕐᑐᑦ ᖃᐅᔨᒐᓱᐊᕐᓗᒋᑦ ᐱᕈᕐᐸᓪᓕᐊᓂᖏᑦ, ᐊᔾᔨᓯᐅᕐᑕᐅᓛᕐᑐᑦ ᑖᒃᑯᓇᓂ ᑕᓯᕐᓂ 
ᖃᐅᔨᒐᓱᐊᕐᓗᒋᑦ ᐊᔾᔨᒌᖖᒋᒍᑎᖏᑦ. 
 



ᐊᑐᕐᑎᑕᐅᓂᖏᑦ ᖃᐅᔨᔭᑦ:  ᖃᐅᔨᔭᑦ ᑕᐃᒫᒃ ᖃᐅᔨᓴᕐᓂᕐᒥᒃ ᐊᑐᕐᑕᐅᓛᕐᑐᑦ ᐅᖃᐅᔾᔨᒋᐊᕈᑕᐅᓗᑎᒃ ᐆᒪᔪᓕᕆᔨᕐᔪᐊᓂᒃ 
ᐊᒻᒪᓗ ᐃᒪᕐᒥᐅᑕᓕᕆᔨᓂᒃ ᑲᓇᑕᒥ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᒃᑕᐅᒍᓐᓇᕐᑐᑦ ᖃᓄᐃᓪᓗᐊᕐᓂᖏᑦ ᐃᖃᓗᒃᐲᑦ 
ᐸᓐᓂᕐᑑᖅ ᑲᖏᕐᑐᐊᓗᐊᓂ ᐊᒻᒪᓗ ᓯᐅᓪᕕᐊ ᑕᓯᕐᓂ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᑲᒪᒋᔭᒥᒃ ᓯᕗᓕᕐᑎ ᐱᓯᒪᓕᕐᑐᖅ ᑎᑎᖅᑲᓂᒃ ᐃᑲᔪᕈᑎᓂᒃ ᑕᒪᑦᓱᒧᖓ 
ᑲᒪᒋᔭᒧᑦ ᐸᓐᓂᕐᑑᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ ᑭᓯᐊᓂ ᓱᓕ ᐱᓚᐅᖖᒋᑦᑐᑦ ᐃᑲᔪᕈᑎᓂᒃ 
ᐃᖃᓗᓐᓂ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ.  ᓄᓇᓕᓐᓂ ᑐᓴᕐᕕᖃᕋᓱᐊᕐᓃᑦ ᐸᕐᓇᑕᐅᔪᑦ ᑕᒪᓐᓇ 
ᖃᐅᔨᓴᕐᑕᐅᓂᖓᓂ, ᐃᓚᐅᓪᓗᑎᒃ ᐅᓂᒃᑳᖑᓂᖏᑦ ᖃᐅᔨᔭᑦ ᓄᓇᓕᓐᓄᑦ.  ᑲᒪᒋᔭᖅ ᐃᖅᑲᓇᐃᔭᕐᑎᑦᓯᓂᐊᕐᑐᖅ 3 
ᐅᕗᖓ 4 ᐃᓄᓐᓂᒃ ᐸᓐᓂᕐᑑᖅᒥ ᐊᒻᒪᓗ ᐃᖃᓗᓐᓂ ᑲᑎᑦᑐᒋᑦ 20 ᐃᓄᐃᑦ ᐅᓪᓗᖏᑦ. 
 
ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ, ᑕᒪᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ ᐸᐸᑕᓂᒃ ᖃᐅᔨᓴᕐᑐᖅ ᐃᒪᐃᒋᐊᓕᒃ:  (1) 
ᑐᓂᓯᓗᓂ ᑎᑎᖅᑲᓂᒃ ᐃᑲᔪᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ ᑎᑭᖖᒋᓐᓂᖓᓂ ᔫᓂ 30, 2015; 
ᐅᕝᕙᓘᓐᓃᑦ (2) ᑐᓂᓯᓗᓂ ᑎᑎᖅᑲᓂᒃ ᐃᑲᔪᕈᑎᓂᒃ ᐊᒥᓲᓂᕐᓴᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ ᑎᑭᖖᒋᓐᓂᖓᓂ ᔫᓂ 30, 
2015 ᐊᒻᒪᓗ ᑐᓂᓯᓗᓂ ᓇᓗᓇᐃᕐᓯᒍᑎᓂᒃ ᐃᒫᒃ ᖃᐅᔨᓴᕐᑐᖅ ᑲᒪᓐᓂᕆᐊᖓ “ᐅᔾᔨᑐᑦᓯᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ; 
ᐅᕝᕙᓘᓐᓃᑦ (3) ᑐᓂᓗᒋᑦ ᐱᑕᖃᕆᐊᖃᕐᑐᑦ ᑐᓴᕋᑦᓴᑦ ᐊᓚᒃᑲᕐᓗᒍ ᐃᒫᒃ “ᐅᔾᔨᑐᑦᓯᐊᕐᓗᓂ” ᑐᓴᕐᕕᖃᕋᓱᐊᕐᓂᖅ 
ᑲᒪᒋᔭᐅᓐᓂᕆᐊᖓ ᑎᑭᒐᓱᐊᕐᓂᖓᓂ ᔫᓂ 30, 2015. 
 
ᐊᑐᓕᖁᔭᑦ:  ᑖᓐᓇ ᑲᒪᒋᔭᐅᒍᒪᔪᖅ ᑮᓇᐅᔭᖃᕐᑎᑕᐅᑉᐸᑦ, ᐅᑯᐊ ᒪᓕᑦᑕᐅᒋᐊᓖᑦ ᐊᑐᕆᐊᖃᕐᑐᑦ: 
 

1. ᑮᓇᐅᔭᖃᕐᑎᑕᐅᓂᖓ ᒪᓕᒍᑕᐅᒋᐊᖃᕐᓗᓂ ᐱᔭᕇᕐᓗᒋᑦ ᑐᓴᕐᕕᖃᕋᓱᐊᕐᓂᕐᒧᑦ ᐱᑕᖃᕆᐊᓖᑦ ᓇᓗᓇᐃᕐᑕᑦ 
ᐅᕙᓂ ᐸᐸᑕᓄᑦ ᐊᑐᐊᒐᑦ. 

 
ᑎᑎᕋᕐᑕᐅᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᑦ:  ᑳᕐᓚ ᓕᑐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 



 
ᓄᓇᖖᒍᐊᖅ 1.  ᐃᖃᓗᒃᐲᑦ ᐊᕙᑖᓂ ᐸᓐᓂᕐᑑᖅ ᑲᖏᕐᑐᐊᓗᐊᑕ. 
 


